
 

Dunkirko : blazonoj kaj flagoj. 
 

    
 
 
 

 
 
En 2010, la komunumo Dunkirko (Dunkerque) konsistas el 
kvar antaŭaj komunumoj, kiuj konservas siajn blazonŝildojn. 
 
 
 
■■■■  DUNKIRKO  (Dunkerque) 
 
Probable en la 8a jarcento, fiŝistoj enlokiĝis ĉe la enfluejo de la rivero 
Colme. Dokumento de la abatejo Sankta Winoc (Saint Winoc) de 
Bergues citas tiun vilaĝeton, nomita Sankta Egidio (Saint Gilles), en la 
jardeko 880. En la jaro 1067, Baldueno (Baudouin) la 3a, grafo de 
Flandrio, fortikigis la lokon kaj nomis tiun novan urbon Dunkirko. 
Fiŝhaveno, milithaveno kaj komerchaveno, situanta apud la plej grava 
mara vojkruciĝo, Dunkirko suferis pro la historiaj sortoŝanĝoj. Ofte 
atakita, ofte detruita, Dunkirko estis ĉiam rekonstruita. 
Je la fino de la batalo de la Dunoj, la 25a de junio 1658 estas nomita "la 
freneza tago". La urbo, kiu estis hispana la matenon, iĝis franca tagmeze 
kaj angla vespere. 
 
La blazonŝildo estas tranĉita en du partoj. La supra parto enhavas la 
flandran leonon : sur ora fono, nigra leono (el sablo, laŭ la heraldika 
vortaro de la koloroj) kun ruĝa (el gorĝo) lango kaj ruĝaj ungegoj. La 
malsupra parto enhavas bluan (el lazuro) delfenon kun ruĝaj naĝiloj kaj 
ruĝa kresto sur arĝenta fono. 
 
La dunkirka flago estas trabumita en ses zonoj (horizontalaj strioj) el 
arĝento kaj el lazuro. 
 
■■■■  MALO-LES-BAINS  
 
Kreita en 1891, Malo portas la nomon de sia kreinto. La urbo iĝis fama 
marbanloko kun kuracejo (Kursaal), kazinoj kaj ĉiuj libertempaj 
ripozamuzoj de la maro disvolviĝis. 
Malo eniris en la Historion en 1940 okaze de la operaco Dynamo.  
Ĝi unuiĝis kun Dunkirko en 1969. 
 
La blazonŝildo estas tranĉita : ĝi portas, en la malsupra parto, sur ruĝa (el 
gorĝo) fono, unu arĝentan stelon kaj du orajn rozojn super arĝenta maro. 
La supra parto portas la flandran leonon. 

 
 
La flago estas fendita en du vertikalaj partoj. La flanko apud la flagstango 
estas ruĝa (el gorĝo)  kun blanka (el arĝento) stelo. La supra duono de la 
flirtanta flanko estas flava (el oro), la malsupra parto estas ruĝa (el gorĝo). 
 
■■■■  PETITE-SYNTHE 
 
La vorto «Sentenas» estis nomita en la jaro 648. La ĉirkaŭantaj teritorioj 
estis tre frue kaj progresive sekigitaj de la monaĥoj. 
En la jaro 1268, tiu teritorio estis dividita en «Sintene Kapel» kaj «Kleene 
Sintene», kiuj baldaŭ iĝis «Grande-Synthe» kaj «Petite-Synthe». 
En la jaro 1877, la norda parto de Petite-Synthe, trans la kanalo de 
Mardyck, konsistiĝis en la komunumo de Saint-Pol-sur-mer (Sankta-Polo-
ĉe-la maro).                                                                                                                                                                   
                                                                                                                                                               
Petite-Synthe unuiĝis kun Dunkirko en la jaro 1972 kaj perdis sian 
okcidentan kvartalon «Albeck» en 1981. 
 
La blazonŝildo estas tre simpla. Ruĝa (el gorĝo) kruco ankrita, sur arĝenta 
ŝildo. Ĉiu kvartalo portas nigran sonorileton. Antaŭlonge, vilaĝeto de tiu 
komunumo nomiĝis «Kruisbellaert» : la kruco kun sonoriletoj en la flandra 
lingvo. Nun, strato ankoraŭ portas tiun nomon. 
 
La flago de Petite-Synthe estas trabumita en ses zonoj, alternative ruĝaj kaj 
bluaj (el gorĝo kaj el lazuro). 
 
■■■■  ROSENDAEL 
 
Napoleono la Tria fondis la urbon per dekreto de la jaro 1860, malliganta 
teritoriojn el Coudekerque-Branche kaj el Teteghem. 
La urbo estis frue amputita el marbordaj teritorioj, por krei Malo-les-Bains. 
Rosendael estis kvieta kaj senhistoria urbo, ĉefe loĝata de legomkulturistoj 
kaj de florkulturistoj. Rosendael signifas «Valo de la rozoj» en la flandra 
lingvo. 
Rosendael unuiĝis kun Dunkirko en 1972. 
 
La blazonŝildo estas la plej simpla : unu arĝenta rozo sur ŝildo el lazuro. 
 
La flago estas trabumita en ses zonoj el gorĝo kaj el sinoplo (heraldika 
vorto por la verda koloro).  � 

- A. Gosselin - 


